
KENYATAAN MEDIA 

KETETAPAN KERAJAAN NEGERI SELANGOR BERHUBUNG ISU 

JEREBU 

 

Kerajaan Negeri Selangor melalui Mesyuarat EXCO MTES pada 12 

September 2019 telah membuat ketetapan berikut berhubung isu jerebu 

yang melanda Negara ketika ini, iaitu: 

i. Kerajaan Negeri bersetuju untuk menggunapakai Pelan Tindakan 

Pembakaran Terbuka Kebangsaan dan Pelan Tindakan Jerebu 

Kebangsaan yang dikeluarkan oleh Kementerian Tenaga, Sains, 

Teknologi, Alam Sekitar dan Perubahan Iklim (MESTECC) dalam 

menangani isu pembakaran terbuka dan jerebu di Negeri Selangor. 

ii. Jawatankuasa Pengurusan Bencana di peringkat Daerah dan Negeri 

hendaklah diaktifkan apabila Indeks Pencemar Udara (IPU) 

mencatatkan bacaan antara 151 – 200 (melebihi 24 jam) iaitu tahap 

“Tidak Sihat”, dan Kerajaan Negeri akan membekalkan dust mask 

kepada orang awam. 

iii. Operasi pembenihan awan akan dilaksanakan di kawasan yang 

mencatatkan bacaan IPU melebihi 200. 

iv. Semua sekolah, tadika dan taska diarah ditutup dengan serta-merta 

apabila IPU mencatatkan bacaan melebihi 200 iaitu tahap “Sangat 



  

Tidak Sihat” setelah mendapat pengesahan dari Jabatan Alam Sekitar 

Negeri Selangor. 

 

NASIHAT KEPADA ORANG RAMAI 

Orang ramai adalah dinasihatkan agar mematuhi arahan-arahan yang 

dikeluarkan oleh pihak berkuasa dan tidak melakukan pembakaran terbuka 

ketika musim jerebu ini. 

Orang ramai adalah dinasihatkan agar mengurangkan aktiviti luar rumah dan 

mengikuti makluman IPU semasa yang boleh dimuat turun melalui aplikasi 

MyIPU untuk maklumat kualiti udara bagi semua stesen pemantauan di 

seluruh negara.  

Untuk mendapatkan maklumat Indeks Pencemar Udara (IPU) semasa di 

kawasan masing-masing, orang ramai boleh muat turun Aplikasi: MyIPU 

(Mobile Indeks Pencemar Udara) dari Google Play atau App Store secara 

percuma di Telefon Pintar , atau melalui website  JAS iaitu www.doe.gov.my 

atau apims.doe.gov.my. Aplikasi ini bertujuan untuk memaklumkan orang 

awam mengenai status terkini kualiti udara di seluruh negara dengan lebih 

pantas mengikut tahap-tahap tertentu iaitu Baik (IPU di bawah 50), 

Sederhana (IPU antara 51 hingga 100), Tidak Sihat (IPU antara 101 hingga 

200), Sangat Tidak Sihat (IPU 201 hingga 300) dan Berbahaya (IPU melebihi 

300). 

Orang awam yang ingin menyalurkan maklumat berkaitan pembakaran 

terbuka boleh menghubungi JAS di talian bebas tol 1-800-88-2727 atau 

Ibupejabat JAS Malaysia di talian 03-8871 2000 atau menghubungi Bilik 

Kawalan JAS Selangor di talian 03-55197233.  

Orang ramai juga adalah diminta untuk tidak melakukan pembakaran 

terbuka dan berkerjasama untuk memadamkan kebakakaran-kebakaran 

kecil dan juga melaporkan kes-kes kebakaran kepada Jabatan 



  

Perkhidmatan Bomba dan Penyelamat di talian 999 dan Jabatan Alam 

Sekitar (JAS) di talian bebas tol, 1-800-88-2727. Semua pihak digesa untuk 

tidak membiarkan tanah @ premis kepunyaan mereka dimasuki dan 

dicerobohi oleh pihak-pihak yang tidak bertanggungjawab sehingga 

menyebabkan berlaku pembakaran terbuka di tanah atau premis mereka 

untuk tujuan tertentu  sama ada dengan sengaja atau tidak sengaja. 

Tindakan undang-undang boleh dikenakan di bawah Seksyen 29A, Akta 

Kualiti Alam Sekeliling 1974 di mana mereka yang disabitkan dengan 

kesalahan melakukan pembakaran terbuka boleh dikenakan denda tidak 

melebihi RM 500,000.00 atau penjara selama tempoh tidak melebihi 5 

tahun atau kedua-duanya sekali. Kompaun maksimum sebanyak RM 

2,000.00 juga boleh dikenakan atas setiap kesalahan.  

